
ABSTRACT

Kajian ini menerangkan pemikiran liberalisme yang membahayakan dalam masyarakat
Melayu Islam di Malaysia seperti isu kebebasan beragama, Islam liberal, dan
mempertahankan hak golongan Lesbian Gay Bisexual Transgender Queer. Kekeliruan
dan kemusykilan masyarakat dalam membezakan antara betul dan salah dalam
pemikiran yang baharu, dan juga cara berfikir secara kritis dan rasional menyebabkan
masyarakat terkesan dengan ideologi liberalisme. Kajian ini bertujuan untuk
menerangkan konsep liberalisme, mengetahui kedudukan liberalisme di Malaysia,
mengetahui ciri-ciri  pemikiran liberal, mengetahui prinsip-prinsip liberalisme,
memperkenalkan ideologi liberal yang paling utama, mengetahui cara liberal
menyebarkan ideologi mereka, mengetahui pendapat ulama Islam pada ideologi
tersebut.  Pengkaji telah menggunakan kaedah analisis dan deskriptif dalam
menerangkan definisi liberal di sisi Barat dan Islam, menyatakan manifestasi ideologi
liberal di Malaysia, dan menyatakan kesannya di Malaysia, kemudian menganalisa
usaha ulama Malaysia dalam menghadapi pemikiran liberal. Pengkaji menyimpulkan
bahawa idea liberal adalah idea yang dicipta dan baharu serta mempunyai anomali
dalam pemikirannya. Hal ini kerana, pemikiran liberal itu menolak kaedah syarak
agama yang digariskan oleh Islam dan menjadikannya kebiasaan kepada seluruh
masyarakat. Dapatan kajian mendapati bahawa ramai umat Islam di Malaysia masih
keliru terhadap isu-isu ideologi yang benar dengan ideologi liberalisme, dan
ketidakmampuan orang awam menilai menyebabkan ideologi ini tersebar di negara
negara Islam. Adalah diketahui bahawa jika dipraktikkan salah satu manifestasi idea
liberal itu, ia akan mengakibatkan kekaburan dan kekeliruan pemikiran di dalam
perkara yang asas, dan umat Islam harus berusaha sedaya mungkin untuk menghadapi
pemikiran ini, menggunakan kaedah berdialog untuk mendedahkan sebab-sebab
kesesatan pemikiran liberal. Akhir sekali, pengkaji menyeru para penuntut ilmu untuk
memberi perhatian kepada ideologi-ideologi moden seperti liberal, sekularis dan
orientalis, dan mencari penyelesaian kepada masalah ini untuk menjadikan masyarakat
yang baik dan generasi yang bebas daripada pemikiran yang bertentangan dengan
Islam.

Kata Kunci: ideologi, islam, liberalisme, malaysia, ulama

